
Rezime/Abstract

Metoda kućne posjete predstavlja značajnu metodu u radu socijalnih radnika sa klijentima. Zajedno sa drugim metodama
doprinosi prevenciji stanja socijalne potrebe, a i efikasnijoj primjeni socijalnog rada. Pojačanom primjenom metode kućne
posjete bi se značajno doprinijelo i pomoglo u efikasnijem ostvarivanju ciljeva socijalnog rada. Akcenat je stavljen na efekte
kućne posjete, njenu primjenu, korelaciju sa drugim metodama u socijalnom radu, te ciljne skupine koje su obuhvaćene
kućnim posjetama. Interpretacijom rezultata istraživanja željelo se na stručni i naučno utemeljen način potvrditi da je
značaj kućne posjete u socijalnom radu s pojedincem i porodicom ogroman, te ukazati na potrebu dodatnog angažmana
socijalnih radnika kako bi se ista mogla efikasnije i efektivnije sprovoditi, a u cilju prevencije stanja socijalne potrebe kod
klijenata i korisnika prava socijalne zaštite. Socijalni radnik prilikom kućne posjete proučava i svestrano analizira ličnost
pojedinca, ekonomski, društveni i kulturni nivo porodice i u tom procesu usko ostvaruje saradnju sa drugim stručnim
radnicima. Kućna posjeta, osim preventivnog pristupa, ima za cilj utvrđivanje vrste i težine problema kao i primjene
metoda i tehnika za njegovo rješavanje i obavljanje intervjua s pojedinim članovima porodice ili zajedničkog intervjua. Da
bi mogao utvrditi i sprovesti određeni socioterapeutski rad u porodici, socijalni radnik treba imati i vlastiti uvid u problem,
sliku odnosa, generatore patologije, sliku preostalih porodičnih resursa i potencijala pojedinih članova porodice. Navedena
i druga obilježja porodice i njenih članova utvrđuju se u procesu socijalne dijagnoze.

